
Х У Л О С А 

оид ба натиҷаи аудити мутобиқат ва молиявии лоиҳаҳои Бунёди миллии 

иҷтимоии маблағгузории Тоҷикистон дар давраи аз моҳи майи соли 2024 

то моҳи майи соли 2025 
 

1. Хулосаи Палатаи ҳисоби Ҷумҳурии Тоҷикистон мутобиқи 

муқаррароти моддаҳои 1, 7, 30 ва 41 Қонуни Ҷумҳурии Тоҷикистон “Дар 

бораи Палатаи ҳисоби Ҷумҳурии Тоҷикистон” аз рӯйи натиҷаи 

чорабиниҳои аудиторӣ дар лоиҳаҳои Бунёди миллии иҷтимоии 

маблағгузории Тоҷикистон гузаронидашуда таҳия гардида, дар ҷаласаи 

ҳайати мушовараи Палатаи ҳисоб баррасӣ ва тасдиқ карда шудааст. 

2. Тибқи қарори Ҳукумати Ҷумҳурии Тоҷикистон аз 27 феврали соли 

2002, №67 Фонди иҷтимоию инвеститсионии Тоҷикистон ба Бунёди 

миллии иҷтимоии маблағгузории Тоҷикистон (минбаъд БМИМТ) 

табдил дода шуда, Низомномаи он тасдиқ ва дар асоси қарори Ҳукумати 

Ҷумҳурии Тоҷикистон аз 27 майи соли 2020, №283 дар таҳрири нав қабул 
карда шудааст. 

2.1. БМИМТ сохтори мустақил, аз ҷиҳати ташкилӣ башардустона 

буда, дар иҷрои лоиҳаҳои давлатии сармоягузорӣ бо мақсади барқарор 

сохтан ва инкишоф додани иншоотҳои инфрасохтори иҷтимоӣ, ташкили 

ҷойҳои нави корӣ, таҳия ва татбиқи лоиҳаҳои иҷтимоӣ дар маҳал бо 

иштироки шаҳрвандон, татбиқи барномаи маблағгузории хурд ва 

ривоҷи имкониятҳои инсититутсионалии ҷамъиятҳо дар ҷойҳо, ки аз 

ҷониби институтҳои байналмилалии молиявӣ маблағгузорӣ мешаванд, 

ҳамчунин ҳамоҳангсози барномаҳое, ки дар чорчӯбаи лоиҳаҳои онҳо аз 

тарафи созмонҳои маҳаллӣ ва байналмилалии ғайриҳукукуматӣ татбиқ 

мегардад, инчунин амалӣ сохтани лоиҳаҳои рушд бо ташаббуси ҷомеаҳо 

дар Ҷумҳурии Тоҷикистон мусоидат менамояд. 

2.2. Тавассути БМИМТ дар давраи таҳти аудит қарордодашуда, 

татбиқи чор лоиҳа, аз ҷумла “CASA-1000 лоиҳаи дастгирии ҷомеа”, 

“Лоиҳаи таҳкими устувории иҷтимоӣ-иқтисодӣ”, “Лоиҳаи дастгирии 

пешбурди таҳсилоти асосӣ ва дастрасӣ ба иншоотҳои обтаъминкунӣ, 

санитарӣ ва гигиенӣ дар деҳот” ва Лоиҳаи “Тақвияти рушди деҳот 

тавассути истифодаи заминҳои мутобиқгардонидашуда ва паст намудани 

хавфи офатҳои табиӣ” амалӣ гардида истодааст. 

2.3. Бунёди миллии иҷтимоии маблағгузории Тоҷикистон дар шаҳри 

Душанбе, шаҳри Хоруғи Вилояти Мухтори Куҳистони Бадахшон, 

шаҳрҳои Бохтар ва Кӯлоби вилояти Хатлон, шаҳрҳои Исфара ва 

Панҷакенти вилояти Суғд ва ноҳияи Рашт дорои намояндагиҳо 
мебошад. 

 

 “CASA-1000 лоиҳаи дастгирии ҷомеа” 

3. Вобаста ба татбиқи “CASA-1000 Лоиҳаи дастгирии ҷомеа” 

Созишнома оид ба маблағгузорӣ байни Ҷумҳурии Тоҷикистон ва 

Ассотсиатсияи Байналмилалии Рушд, Созишнома оид ба гранти Фонди 

бисёрдонораи мақсаднок, Бонки Байналмилалии Таҷдид ва Рушд, 

Созишномаҳои лоиҳавӣ байни Ассотсиатсияи Байналмилалии Рушд ва 

Ширкати саҳомии холдингии кушодаи “Барқи Тоҷик”, Созишномаи 

лоиҳавӣ байни Ассотсиатсияи Байналмилалии Рушд ва Бунёди миллии 

иҷтимоии маблағгузории Тоҷикистон ба имзо расонида шудааст. 

3.1. Мақсади асосии Лоиҳа - баланд бардоштани сифат ва тавсеаи 

дастрасӣ ба хизматрасониҳои таъминоти нерӯи барқ, инфрасохтори 

иҷтимоию иқтисодӣ ва мусоидат намудан ба таҳкими иқтидори 

худидоракунии маҳаллӣ дар ҳудуди ҷамоатҳои фарогирӣ Лоиҳа 
мебошад. 

3.2. Лоиҳа аз чор қисм иборат мебошад, аз ҷумла: 

3.2.1. Қисмати якум - “Беҳтар намудани таъминоти неруи барқӣ 

деҳот” аз беҳтар намудани таъминоти барқи деҳот дар самти 

таъсиррасонӣ, беҳтар намудани таъминоти нерӯи барқи деҳот дар 

ноҳияҳои наздисарҳадӣ ва идоракунии лоиҳаро оид ба масъалаҳои нерӯи 

барқ, мониторинг, арзёбӣ ва коммуникатсия иборат мебошад. Дар ин 

замина, қисмати якум аз ҷониби МД “Маркази идоракунии лоиҳаҳои 

бахши электроэнергетика”-и ҶСК “Барқи Тоҷик” татбиқ гардида, 

амалисозии қисматҳои 2, 3 ва 4, ки маблағи 21000,0 ҳазор доллари ИМА-

ро ташкил медиҳад, ба зиммаи БМИМТ гузошта шудааст. 

3.2.2. Қисмати дуюм - “Сармоягузориҳо ба инфрасохтори иҷтимоию 

иқтисодӣ зери идоракунии ҷомеа” ба маблағи 15787,3 ҳазор доллари 
ИМА; 

3.2.3. Қисмати сеюм - “Сафарбаркунии ҷомеа, таҳкими иқтидор ва 

худидоракунии маҳаллӣ” ба маблағи 3262,7 ҳазор доллари ИМА; 
3.2.4. Қисмати чорум - “Идоракунии Лоиҳа, мониторинг, арзёбӣ ва 

коммуникатсия” ба маблағи 1950,0 ҳазор доллари ИМА. 

3.3. “CASA-1000 Лоиҳаи дастгирии ҷомеа” 65 деҳаро дар ҳудуди 22 

ҷамоати шаҳрҳои Левакант, Ҳисору Турсунзода ва ноҳияҳои Спитамен, 

Шаҳринав, Рӯдакӣ, Хуросон, А.Ҷомӣ, Вахш, Кӯшониён, Ҷ.Балхӣ ва 

Ҷайҳун, ки ба хати интиқоли барқи CASA-1000 наздик мебошанд, фаро 

гирифта, баъдан 50 маҳаллаи ҷамоатҳои наздисарҳадии Ворух ва 

Чоркӯҳи шаҳри Исфара низ ба “CASA-1000 Лоиҳаи дастгирии ҷомеа” 
шомил гардидааст. 

3.4. Дар асоси ҳуҷҷати арзёбии “CASA-1000 Лоиҳаи дастгирии 

ҷомеа”, ки аз ҷониби Бонки Ҷаҳонӣ омода гардидааст, баҳрагирандагон 

дар ҳудуди долони лоиҳавӣ 130 000 нафар ва дар ҳудуди мақсадноки 

шаҳри Исфара 73 000 нафарро ташкил мекунанд. 

3.5. Буҷети умумии Лоиҳа 36000,0 ҳазор доллари ИМА-ро ташкил 

дода, аз ин 21000,0 ҳазор доллари ИМА барои қисмҳои дуюм, сеюм ва 

чоруми он ҷудо шудааст, ки аз ҳисоби грантҳои Фонди бисёрдонораи 

мақсадноки CASA-1000 (2000,0 ҳазор доллар) ва Ассотсиатсияи 

Байналмилалии Рушд (19000,0 ҳазор доллар) маблағгузорӣ мегарданд. 

3.6. Азхудкунии маблағҳои Лоиҳа дар давраи таҳти аудит 

қарордошта аз рӯйи қисмати дуюм 3458,5 ҳазор долари ИМА, қисмати 

сеюм 203,9 ҳазор доллари ИМА ва қисмати чорум 405,7 ҳазор доллари 

ИМА, дар маҷмуъ 4068,1 ҳазор доллари ИМА ё 19,4 фоизи маблағи 

умумии Лоиҳаро ташкил медиҳад. 

3.7. Аз аввали татбиқи Лоиҳа ба ҳолати 01 майи соли 2025 дар 

маҷмуъ 19046,5 ҳазор доллари ИМА азхуд карда шудааст, ки ба 90,7 

фоизи маблағи умумии Лоиҳа баробар мебошад. 

3.7.1. Таҳлили банақшагирӣ ва азхудкунии маблағҳо аз рӯйи нақшаи 

молиявии солҳои 2020 – 2024 ва чор моҳи соли 2025 нишон дод, ки дар 

соли 2020 нақшаи молиявии Лоиҳа 625,2 ҳазор доллари ИМА пешбинӣ 

гардида, дар асл маблағи 701,56 ҳазор доллари ИМА ё 112,2 фоиз, соли 

2021 нақшаи молиявӣ 839,1 ҳазор доллари ИМА ва иҷрои он 856,44 

ҳазор доллари ИМА ё 102,1 фоиз, соли 2022 нақшаи молиявӣ 5103,4 

ҳазор доллари ИМА ва иҷрои он 5287,5 ҳазор доллари ИМА ё 103,6 

фоиз, соли 2023 нақшаи молиявӣ 5674,1 ҳазор доллари ИМА ва иҷрои он 

6682,5 ҳазор доллари ИМА ё 117,8 фоиз ва дар соли 2024 нақшаи 

молиявӣ маблағи 4420,7 ҳазор доллари ИМА пешбинӣ гардида, иҷрои он 

маблағи 4957,7 ҳазор доллари ИМА ё 112,1 фоизи маблағҳои 

банақшагирифташударо ташкил намудааст. Инчунин тибқи нақшаи 

молиявӣ дар чор моҳи соли 2025 маблағи 556,3 ҳазор доллари ИМА 

пешбинӣ гардида, маблағи 560,8 ҳазор доллари ИМА ё 100,9 фоизи 

маблағҳои пешбинишуда азхуд гардидааст. 

3.7.2. Дар маҷмуъ аз оғози татбиқи Лоиҳа то 01 майи соли 2025 

нақшаи молиявӣ ба маблағи 17218,8 ҳазор доллари ИМА пешбинӣ 

гардида, иҷрои он маблағи 19046,5 ҳазор доллари ИМА ё 110,6 фоиз 
таъмин гардидааст. 

3.8. Тибқи ҳисоботҳои пешниҳодшуда маълум гардид, ки саҳми 

Ҳукумати Ҷумҳурии Тоҷикистон дар намуди озодкунии андозҳо аз оғози 

татбиқи Лоиҳа маблағи 918,3 ҳазор доллари ИМА ва дар давраи таҳти 

аудит қарордошта маблағи 193,8 ҳазор доллари ИМА-ро ташкил 
намудааст.  

3.9. Тањлилњо нишон дод, ки дар доираи татбиќи “CASA 1000 

Лоиҳаи дастгирии ҷомеа” дар давраи аудит тибќи талаботи қарори 

Ҳукумати Ҷумҳурии Тоҷикистон “Қоидаҳо оид ба кушодани дархостҳои 

тендерӣ барои хариди мол, кор ва хизматрасонӣ дар доираи лоиҳаҳои 

давлатии сармоягузорӣ” аз 02.10 соли 2010 №500 ва Низомнома дар 
бораи хариди мол, кор, хизматрасонињо ва хизматрасонињои 
ѓайримашваратї, ки аз љониби Бонки Љањонї тасдиќ гардидааст, 12 

озмуни хариди ҳаҷман хурди молҳо бо усули “Шопинг” ба маблағи 395,9 

ҳазор доллари ИМА, 2 озмун оид ба хизматрасонӣ бо усули “Интихоб аз 

руйи тахассуси мушовир” ба маблағи 97,8 ҳазор доллари ИМА, 1 озмун 

оид ба хизматрасонӣ бо усули “Интихоби мускақим” ба маблағи 59,5 

ҳазор доллари ИМА ва 14 озмуни хариди кор бо усули “Шопинг” ба 

маблағи 822,6 ҳазор доллари ИМА гузаронида шудааст. 

3.10. Таҳлили истифодаи самараноки маблағҳо нишон дод, ки ба 

оғоз ва анҷоми давраи фарогири чорабинии аудиторӣ қарзҳои 

дебитории “CASA-1000 лоиҳаи дастгирии ҷомеа”, мавҷуд набуда, 

қарзҳои кредиторӣ ба ҳолати 01 майи соли 2025 аз ҳисоби иҷрои корҳои 

таъмирию сохтмонӣ маблағи 4974,2 ҳазор сомониро ташкил намудааст, 

ки нисбат ба 01 майи соли 2024 (6439,1 ҳазор сомонӣ) ба маблағи 1464,9 

ҳазор сомонӣ коҳиш ёфтааст.  

3.11. Дар доираи татбиқи Лоиҳа то инҷониб сохтмони 103 бино ва 

иншоот ба маблағи 141074,5 ҳазор сомонӣ ба анҷом расонида шуда, аз 

бино ва иншоотҳои сохтмонашон анҷомёфта дар асоси қарорҳои Раиси 

шаҳру ноҳияҳо ва сохторҳои дахлдори маҳаллӣ дар 82 иншоот ба 

маблағи 107432,6 ҳазор сомонӣ дар тавозуни ташкилоту муассисаҳои 
дахлдор супорида шудааст. 

3.11.1. Инчунин, то инҷониб аз тарафи мақомотҳои иҷроияи 

маҳаллии ҳокимияти давлатии шаҳри Исфара дар 15 иншоот ба маблағи 

21029,2 ҳазор сомонӣ ва ноҳияҳои Спитамен 2 иншоот ба маблағи 5140,3 

ҳазор сомонӣ, Ҷайҳун 2 иншоот 4960,90 ҳазор сомонӣ ва Кушониён 2 

иншоот 2511,5 ҳазор сомонӣ, дар маҷмуъ 21 иншооти сохтмонашон ба 

анҷомрасида ба маблағи 33641,9 ҳазор сомонӣ аз рӯйи тартиби 

муқарраршуда ба тавозуни соҳаҳои буҷетии шаҳру ноҳияҳо қабул карда 
нашудааст. 

 

“Лоиҳаи таҳкими устувории иҷтимоӣ-иқтисодӣ” 

4. Ҷиҳати амалӣ гардонидани “Лоиҳаи таҳкими устувории иҷтимоӣ-

иқтисодӣ” байни Ҷумҳурии Тоҷикистон ва Ассотсиатсияи 

Байналмилалии Рушд” созишнома оид ба маблағгузории грантӣ дар 

ҳаҷми 37000,0 ҳазор доллари ИМА ба имзо расидааст. 

4.1. Мақсади асосии Лоиҳа ин мусоидат намудан ҷиҳати иштироки 

фаъоли аҳолӣ дар худидоракунии маҳаллӣ, беҳтар намудани сифати 

инфрасохтори маҳаллӣ дар ҷамоатҳои мақсаднок, васеъ намудани 

доираи имкониятҳо ва сарчашмаҳои воситаҳо барои зиндагии ҷавонон 
мебошад. 

4.2. Тибқи муқаррароти Созишномаи грантӣ Лоиҳа аз 3 қисмат 

иборат буда, маблағгузорӣ тавассути қисмати якум “Ташаббусҳои 

маҳаллии фарогир дар соҳаи рушд” маблағи 27039,1 ҳазор доллари 

ИМА, қисмати дуюм “Ҳамгироии иҷтимоии ҷавонон ва таъмини 

манбаъҳои воситаҳои зиндагӣ” 7272,6 ҳазор доллари ИМА ва дар 

қисмати сеюм “Идоракунии лоиҳа, мониторингу арзёбӣ” маблағи 2688,3 

ҳазор доллари ИМА пешбинӣ гардидааст. 

4.3. Азхудкунии маблағҳо аз аввали татбиқи Лоиҳа ба ҳолати 01 

майи соли 2025 дар маҷмуъ 31033,2 ҳазор доллари ИМА ё 83,9 фоизи 

маблағи умумии Лоиҳаро таъмин гардида, дар давраи таҳти аудит 

қарордошта аз рӯйи қисмати якум 7039,6 ҳазор доллари ИМА, қисмати 

дуюм 1089,0 ҳазор доллари ИМА ва қисмати сеюм 510,7 ҳазор доллари 

ИМА, дар маҷмуъ 8639,3 ҳазор доллари ИМА ё 23,3 фоизи маблағи 

умумии Лоиҳаро ташкил медиҳад. 

4.3.1. Таҳлили банақшагирӣ ва азхудкунии маблағҳо аз рӯйи нақшаи 

молиявӣ нишон дод, ки нақшаи молиявии Лоиҳа дар солҳои 2020 – 2024 

ва чор моҳи соли 2025 мутаносибан ба маблағи 200,0 ҳазор доллари 

ИМА, 2018,0 ҳазор доллари ИМА, 4189,9 ҳазор доллари ИМА, 11529,5 

ҳазор доллари ИМА, 9707,0 ҳазор доллари ИМА ва 1028,0 ҳазор доллари 

ИМА пешбинӣ гардида, дар асл иҷрои онҳо 214,4 ҳазор доллари ИМА ё 

107,2 фоиз, 2094,7 ҳазор доллари ИМА ё 103,8 фоиз, 4402,1 ҳазор доллари 

ИМА ё 105,1 фоиз, 13041,0 ҳазор доллари ИМА ё 113,1 фоиз, 10032,5 

ҳазор доллари ИМА ё 103,4 фоиз ва 1248,5 ҳазор доллари ИМА ё 121,5 

фоизи маблағҳои банақшагирифташударо ташкил медиҳад. 

4.4. Тибқи ҳисоботҳои пешниҳодшуда маълум гардид, ки саҳми 

Ҳукумати Ҷумҳурии Тоҷикистон дар намуди озодкунии андозҳо аз оғози 

татбиқи Лоиҳа маблағии 1678,2 ҳазор доллари ИМА ва дар давраи таҳти 

аудит қарордошта 203,4 ҳазор доллари ИМА-ро ташкил намудааст. 

4.5. Бо мақсади амалисозии “Лоиҳаи таҳкими устувории иҷтимоӣ-

иқтисодӣ” тибқи нақшаи хариди аз ҷониби Бонки Ҷаҳонӣ тасдиқшуда, 

БМИМТ дар давраи аудит 54 озмуни хариди ҳаҷман хурди молҳо бо 

усули “Шопинг” ба маблағи 811,2 ҳазор доллари ИМА, 2 озмуни хариди 

молҳо бо усули “Савдо-озмуни миллӣ” ба маблағи 739,6 ҳазор доллари 

ИМА, 2 озмун оид ба хизматрасонӣ бо усули “Интихоб аз руйи 

тахассуси мушовир” ба маблағи 80,2 ҳазор доллари ИМА, 15 озмуни 

хариди корҳо бо усули “Шопинг” ба маблағи  2093,5 ҳазор доллари 

ИМА ва 2 озмуни хариди кор бо усули “Савдо-озмуни миллӣ” ба 

маблағи 732,9 ҳазор доллари ИМА гузаронидааст. 

4.6. Ба ҳолати 01 майи соли 2025 тибқи ҳисоботҳои муҳосибӣ 

қарзҳои дебитории “Лоиҳаи таҳкими устувории иҷтимоӣ-иқтисодӣ” 

468,3 ҳазор сомониро ташкил медиҳад, ки нисбат ба 01 майи соли 2024 ба 

маблағи 1575,9 ҳазор сомонӣ кам гардидааст. Ба ҳолати 01 майи соли 

2025 тибқи ҳисоботҳои муҳосибӣ қарзҳои дебитории Лоиҳа дар маҷмуъ 

468,3 ҳазор сомониро ташкил медиҳад. Қарзҳои кредитории Лоиҳа ба 

ҳолати 01 майи соли 2025 маблағи 8916,6 ҳазор сомониро ташкил 

медиҳад, ки нисбат ба 01 майи соли 2024 (9289,6 ҳазор сомонӣ) ба 

маблағи 373,0 ҳазор сомонӣ коҳиш ёфтааст. 

4.7. Аз оғози татбиқи “Лоиҳаи таҳкими устувории иҷтимоӣ-

иқтисодӣ” инҷониб сохтмони 168 бино ва иншоот ба маблағи 150097,7 

ҳазор сомонӣ аз ҷониби Лоиҳа ба анҷом расонида шудааст. Аз ин 

шумора бино ва иншоотҳои сохтмонашон анҷомёфта дар асоси 

қарорҳои Раиси шаҳру ноҳияҳо ва сохторҳои дахлдори маҳаллӣ 130 

иншоот ба маблағи 94209,6 ҳазор сомонӣ дар тавозуни ташкилоту 

муассисаҳои дахлдор супорида шудааст. 

4.7.1. Инчунин, то инҷониб аз тарафи мақомотҳои иҷроияи 

маҳаллии ҳокимияти давлатии шаҳри Кулоб дар 3 иншоот ба маблағи 

4218,9 ҳазор сомонӣ ва ноҳияҳои Ҳамадонӣ 1 иншоот ба маблағи 1764,7 

ҳазор сомонӣ, Фархор 3 иншоот 4814,0 ҳазор сомонӣ, Панҷ 6 иншоот 

8229,8 ҳазор сомонӣ, Ш.Шоҳин 3 иншоот 5677,8 ҳазор сомонӣ, Шуғнон 8 

иншоот 14273,6 ҳазор сомонӣ, Ишкошим 7 иншоот 7562,0 ҳазор сомонӣ, 

Ванҷ 6 иншоот 8179,6 ҳазор сомонӣ ва Дарвоз 1 иншоот 1167,7 ҳазор 

сомонӣ, ҷамъ 38 иншооти сохтмонашон ба анҷомрасида ба маблағи 

55888,1 ҳазор сомонӣ аз рӯйи тартиби муқарраршуда ба тавозуни 

соҳаҳои буҷетии шаҳру ноҳияҳо қабул карда нашудааст, ки андешидани 

тадбирҳои иловагиро тақозо менамояд. 
 

 “Лоиҳаи дастгирии пешбурди таҳсилоти асосӣ ва дастрасӣ ба 

иншоотҳои обтаъминкунӣ, санитарӣ ва гигиенӣ дар деҳот” 

5. Бо мақсади татбиқи “Лоиҳаи дастгирии пешбурди таҳсилоти 

асосӣ ва дастрасӣ ба иншоотҳои обтаъминкунӣ, санитарӣ ва гигиенӣ дар 

деҳот” байни Ҷумҳурии Тоҷикистон ва Иттиҳоди Аврупо Созишнома 

оид ба маблағгузорӣ ба имзо расидааст. 

5.1. Амалишавии “Лоиҳаи дастгирии пешбурди таҳсилоти асосӣ ва 

дастрасӣ ба иншоотҳои обтаъминкунӣ, санитарӣ ва гигиенӣ дар деҳот” 

дар шаҳри Душанбе, шаҳру ноҳияҳои вилояти Хатлон ва водии 

Зарафшони вилояти Суғд амалӣ карда мешавад. 

5.2. Мақсади асосии Лоиҳа - беҳтар намудани дастрасии устувор ба 

биноҳои таълимии навбунёду таъмиршуда дар мактабҳои ибтидоию 

миёна ва омӯзишгоҳҳои касбӣ-техникӣ, инчунин истифодаи мувофиқи 

онҳо дар минтақаҳои фарогир мебошад. 

5.3. Дар доираи Лоиҳа иҷрои вазифаҳои зерин пешбинӣ шудааст. Аз 

ҷумла ба ҳисоби миёна сохтмони 27 бинои таълимии дорои то 10 

синфхона мувофиқи қолабҳои лоиҳавии марҳилаҳои қаблӣ, бунёди 3 

синфхонаи технологӣ ва иҷрои корҳои барқарорсозӣ дар 3 муассисаи 

таълимӣ, инчунин муҷаҳҳазгардонии онҳо бо мебелу таҷҳизоти лозима, 

барқарорсозии 3 бинои омӯзишгоҳҳои касбию техникӣ бо назардошти 

имкониятҳои лоиҳавӣ 13217,0 ҳазор евро, омӯзиши ассотсиатсияҳои 

волидону омӯзгорон дар мактабҳои лоиҳавӣ, иҷрои чорабиниҳо оид ба 

обтаъминкунӣ, санитарӣ ва гигиенӣ байни хонандагон, тайёрии касбӣ ва 

такмили тахассусии кормандони лоиҳавӣ 340,0 ҳазор евро, 

хизматрасониҳои мушовирӣ оид ба татбиқи Лоиҳа 858,0 ҳазор евро ва 

идоракуниии Лоиҳа ва коммуникатсия 870,0 ҳазор евроро ташкил 

медиҳад. 

5.3.1. Самтҳои фаъолияти Лоиҳа аз корҳои сохтмонӣ 12412,0 ҳазор 

евро, мебел ва таҷҳизот 805,0 ҳазор евро, чорабиниҳои омӯзишӣ, кумаки 

техникӣ 340,0 ҳазор евро, хароҷотҳои маъмурӣ 730,0 ҳазор евро, 

хизматрасонии мушовирӣ 858,0 ҳазор евро ва коммуникатсия ва 

иттилоот 140,0 ҳазор евро иборат мебошад. 

5.4. Маблағи умумии Лоиҳа 15285,0 ҳазор евро мебошад, ки аз ин 

13972,0 ҳазор евро аз ҳисоби гранти Иттиҳоди Аврупо тавассути Бонки 

Олмонии Рушд (KfW) маблагғузорӣ гардида, ҳиссаи Ҳукумати Ҷумҳурии 

Тоҷикистон дар шакли озодкунӣ аз андозҳо ба маблағи 1071,0 ҳазор евро 

ва саҳми аҳолӣ ба маблағи 242,0 ҳазор евро пешбинӣ шудааст. 

5.4.1. Аз аввали татбиқи Лоиҳа то санаи 01 майи соли 2025 ҳамагӣ 

1682,2 ҳазор евро азхуд карда шудааст, ки ба 11,0 фоизи маблағи умумии 

Лоиҳа баробар мебошад. 

5.4.2. Таҳлили банақшагирӣ ва азхудкунии маблағҳо аз рӯйи нақшаи 

молиявии солҳои 2023 – 2024 ва чор моҳи соли 2025 нишон дод, ки дар 

соли 2023 маблағи 91,0 ҳазор евро ба нақша гирифта шуда, 91,1 ҳазор 

евро ё 100,1 фоиз, соли 2024 нақшаи пешбинишуда 1007,8 ҳазор евро ва 

иҷрои он 1025,1 ҳазор евро ё 101,7 фоизи маблағҳои 

банақшагирифташуда азхуд гардидааст. Инчунин, тибқи нақшаи 

молиявӣ дар чор моҳи соли 2025 маблағи 560,5  ҳазор евро пешбинӣ 

гардида, маблағи 566,2 ҳазор евро ё 101,0 фоизи маблағҳои 

банақшагирифташуда азхуд карда шудааст. 

5.4.3. Дар маҷмуъ, дар давраи таҳти аудит қарордошта, нақшаи 

молиявӣ 1659,2 ҳазор евро пешбинӣ гардида, иҷрои он маблағи 1682,2 

ҳазор евро ё 101,4 фоиз таъмин гардидааст. 

5.4.4. Оид ба иҷрои нақшаи молиявӣ аз рӯйи қисмати хароҷотҳо, дар 

қисмати якум “Корҳои сохтмонӣ” дар соли 2023 маблағҳо ба нақша 

гирифта нашуда, соли 2024 маблағи 371,9 ҳазор евро ба нақша гирифта 

шуда, 459,2 ҳазор евро ё 123,5 фоизи маблағҳои банақшагирифташуда 

азхуд гардидааст. Дар чор моҳи соли 2025 маблағи 301,91 евро ба нақша 

гирифта шуда, маблағи 311,7 ҳазор евро ё 103,3 фоизи маблағҳои 
пешбинишуда азхуд гардидааст. 

5.4.5. Дар қисмати дуюм “Мебел ва таҳҷизот” дар соли 2024 маблағи 

96,0 ҳазор евро ба нақша гирифта шуда, 70,2 ҳазор евро ё 73,2 фоизи 

маблағҳои банақшагирифташуда азхуд гардидааст. 

5.4.6. Дар қисмати сеюм “Чорабиниҳои омӯзишӣ, кумаки техникӣ” 

дар соли 2023 маблағҳо пешбинӣ нагардида, дар соли 2024 маблағи 60,0 

ҳазор евро ва дар чор моҳи соли 2025 маблағи 71,1 ҳазор евро ба нақша 

гирифта шуда, иҷрои он мутаносибан 59,04 ҳазор евро ё 98,4 фоиз ва 67,8 

ҳазор евро ё 95,5 фоизи маблағҳои банақшагирифташуда азхуд 
гардидааст. 

5.4.7. Вобаста ба амалӣ намудани қисмати чорум “Хароҷотҳои 

маъмурӣ” дар соли 2023 маблағҳо пешбинӣ нагардида, дар соли 2024 

маблағи 179,9 ҳазор евро ва дар чор моҳи соли 2025 маблағи 119,5 ҳазор 

евро ба нақша гирифта шуда, иҷрои он мутаносибан маблағи 131,3 ҳазор 

евро ё 73,0 фоиз ва 118,32 ҳазор евро ё 99,0 фоизи маблағҳои 

банақшагирифташуда азхуд гардидааст. 

5.4.8. Ҷиҳати иҷрои қисмати панҷум “Хизматрасонии мушовирӣ” 

дар соли 2023 маблағи 91,0 ҳазор евро ва дар соли 2024 маблағи 300,0 



8 

ҳазор евро ба нақша гирифта шуда, иҷрои он мутаносибан маблағи 91,1 

ҳазор евро ё 100,1 фоиз ва 305,29 ҳазор евро ё 101,8 фоизи маблағҳои 

банақшагирифташуда азхуд гардидааст. Дар чор моҳи соли 2025 маблағи 

68,1 ҳазор евро ба нақша гирифта шуда, маблағи 68,1 ҳазор евро ё 100,0 

фоизи маблағҳои банақшагирифташуда азхуд гардидааст. 

5.4.9. Аз рӯйи қисмати шашум “Коммуникатсия ва иттилоот” дар 

солҳои 2023 - 2024 ва чор моҳи соли 2025 маблағҳо ба нақша гирифта 
нашудааст. 

5.5. Тибқи ҳисоботҳои пешниҳодшуда маълум гардид, ки саҳми 

Ҳукумати Ҷумҳурии Тоҷикистон дар намуди озодкунии андозҳо дар 

давраи таҳти аудит қарордошта маблағи 126,5 ҳазор евро ва саҳми аҳолӣ 

242,1 ҳазор евроро ташкил намудааст. 

5.6. Бо мақсади амалисозии “Лоиҳаи дастгирии пешбурди таҳсилоти 

асосӣ ва дастрасӣ ба иншоотҳои обтаъминкунӣ, санитарӣ ва гигиенӣ дар 

деҳот” тибқи нақшаи харид аз натиҷаи озмунҳои гузаронидашуда 

қарордод бо ширкатҳои ғолиб 2 озмуни хариди ҳаҷман хурди молҳо бо 

усули “Пешниҳоди нарх” ба маблағи 73,3 ҳазор евро, 1 озмуни хариди 

хизматрасонӣ бо усули “Мукофоти мустақим” ба маблағи 694,5 ҳазор 

евро, 10 озмуни хариди хизматрасонӣ бо усули “Савдо-озмуни миллӣ” ба 

маблағи 426,0 ҳазор евро ва 7 озмуни хариди кор бо усули “Савдо-

озмуни миллӣ” ба маблағи 2244,0 ҳазор евро, ҷамъ ба маблағи 3437,8 

ҳазор евро баста шудааст.  

5.7. Ба ҳолати 01 январи соли 2024 ва ба ҳолати 01 майи соли 2025 

тибқи ҳисоботҳои муҳосибӣ қарзҳои дебитории “Лоиҳаи дастгирии 

пешбурди таҳсилоти асосӣ ва дастрасӣ ба иншоотҳои обтаъминкунӣ, 

санитарӣ ва гигиенӣ дар деҳот” мавҷуд набуда, қарзҳои кредиторӣ ба 

ҳолати 01 майи соли 2025 маблағи 706,3 ҳазор сомониро ташкил медиҳад. 
 

Лоиҳаи “Тақвияти рушди деҳот тавассути истифодаи заминҳои 

мутобиқгардонидашуда ва паст намудани хавфи офатҳои табиӣ” 

6. Барои амалӣ гардонидани “Лоиҳаи тақвияти рушди деҳот 

тавассути истифодаи заминҳои мутобиқгардонидашуда ва паст намудани 

хавфи офатҳои табиӣ” байни Ҳукумати Ҷумҳурии Тоҷикистон ва 

Ҳукумати Ҷумҳурии Федеративии Олмон созишнома дар бораи 

ҳамкориҳои молиявӣ барои солҳои 2017-2019 ба имзо расида, шаҳрҳои 

Кӯлобу Панҷакент ва ноҳияҳои Ховалинг, Муъминобод ва Раштро фаро 
мегирад. 

6.1. Мақсади асосии Лоиҳа - паст намудани хавфи офатҳои табиӣ 

барои аҳолии минтақаи фарогир, баланд бардоштани устувории онҳо 

вобаста ба тағйирёбии иқлим ва беҳсозии рушди минбаъдаи деҳот 
мебошад. 

6.2. Самтҳои фаъолияти Лоиҳа аз рӯйи Нақшаҳои маҷмӯии 

идоракунии захираҳои табиӣ 990,0 ҳазор евро, барқарорсозии ҳавзҳои 

хурди ҷамъоварии об дар сатҳи ҷомеа 7227,0 ҳазор евро, идоракунии 

устувори ҷангалҳо дар дигар заминҳои давлатӣ 3089,1 ҳазор евро, 

инфрасохтор барои муҳофизат аз обхезиҳо, селҳо ва ярчҳо 5250,3 ҳазор 

евро ва идоракунии Лоиҳа ва расонидани кӯмаки техникӣ оид ба 

сармоягузориҳо 4223,6, ҳазор евроро ташкил намудааст. 

6.3. Маблағи умумии Лоиҳа 20780,0 ҳазор евро мебошад, ки аз ин 

20000,0 ҳазор евро гранти Ҳукумати Ҷумҳурии Федеративии Олмон 

тавассути Бонки Олмонии Рушд (KfW) маблагғузорӣ гардида, ҳиссаи 

Ҳукумати Ҷумҳурии Тоҷикистон дар шакли озодкунӣ аз андозҳо ба 

маблағи 780,0 ҳазор евро пешбинӣ шудааст. 

6.4. Таҳлили банақшагирӣ ва азхудкунии маблағҳо аз рӯйи нақшаи 

молиявии солҳои 2023 – 2024 ва чор моҳи соли 2025 нишон дод, ки дар 

солҳои 2023-2024 нақшаи молиявӣ маблағи 317,9 ҳазор евро ва 634,9 

ҳазор евро ба нақша гирифта шуда, иҷрои он мутаносибан 325,9 ҳазор 

евро ё 102,5 фоиз ва 657,2 ҳазор евро ё 103,5 фоизро ташкил намудааст. 

Дар чор моҳи соли 2025 маблағи 119,4 ҳазор евро ба нақша гирифта 

шуда, 120,4 ҳазор евро ё 100,8 фоизи маблағҳои банақшагирифташуда 
азхуд гардидааст. 

6.4.1. Дар маҷмуъ аз оғози татбиқи Лоиҳа то 01 майи соли 2025 

нақшаи молиявӣ ба маблағи 1072,2 ҳазор евро пешбинӣ гардида, иҷрои 

он 1103,5 ҳазор евро ё 102,9 фоиз таъмин гардидааст. 

6.5. Тибқи ҳисоботҳои пешниҳодшуда маълум гардид, ки саҳми 

Ҳукумати Ҷумҳурии Тоҷикистон дар намуди озодкунии андозҳо дар 

давраи таҳти аудит қарордошта маблағи 17,3 ҳазор евроро ташкил 
намудааст. 

6.6. Бо мақсади амалисозии “Лоиҳаи таквияти рушди деҳот 

тавассути истифодаи заминҳои мутобиқгардонидашуда ва паст намудани 

хавфи офатҳои табиӣ” тибқи нақшаи хариди аз ҷониби Бонки Олмонии 

Рушд тасдиқшуда, БМИМТ дар давраи таҳти аудит қарордошта, 

озмунҳои харид оид ба хариди мол, кор ва хизматрасонӣ гузаронида, 

тибқи натиҷаҳои озмун қарордодҳо бо ширкатҳои ғолиб ба маблағи 

умумии 2566,3 ҳазор евро баста шудааст. Аз он ҷумла: 3 озмуни хариди 

ҳаҷман хурди молҳо бо усули “Пешниҳоди нарх” ба маблағи 278,3 ҳазор 

евро, 1 озмуни хариди хизматрасонӣ бо усули “Савдо-озмуни 

байналмилалӣ” ба маблағи 2284,4 ҳазор евро ва 1 озмуни хариди 

хизматрасонӣ бо усули “Мукофоти мустақим” ба маблағи умумии 3,7 

ҳазор евро. 

6.7. Дар рафти гузаронидани чорабинии аудиторӣ маълум гардид, 

ки ба ҳолати оғоз ва анҷоми давраи фарогирӣ чорабинии аудиторӣ 

тибқи ҳисоботҳои муҳосибӣ қарзҳои дебиторӣ ва кредитории Лоиҳаи 

“Тақвияти рушди деҳот тавассути истифодаи заминҳои 

мутобиқгардонидашуда ва паст намудани хавфи офатҳои табиӣ” мавҷуд 
нест. 

7. Ҷадвали басти воҳидҳои кории БМИМТ барои соли 2024 бо 

теъдоди  167 воҳиди корӣ бо музди меҳнати моҳона ба маблағи 83995,0 

доллари ИМА ва дар соли 2025 бо теъдоди 142 воҳиди корӣ бо музди 

меҳнати 72545,0 доллари ИМА дар мувофиқа бо Вазорати молияи 

Ҷумҳурии Тоҷикистон тасдиқ карда шудааст. 

7.1. Музди меҳнати моҳонаи кормандони лоиҳаҳо тибқи ҷадвали 

воҳидҳои кории тасдиқшуда барои солҳои 2024 - 2025 аз 150,0 то 895,0 

доллари ИМА муқаррар карда шудааст. 

7.2. Аудити дурустии ҳисоб ва пардохт намудани музди меҳнати 

кормандони лоиҳаҳо нишон дод, ки музди меҳнати кормандон дар асоси 

қарори Ҳукумати Ҷумҳурии Тоҷикистон “Дар хусуси муқаррар намудани 

меъёри ягонаи музди меҳнати кормандони агентиҳои амалкунандаи 

лоиҳаҳои сармоягузории давлатӣ” аз 29 ноябри соли 2022, №582 тасдиқ 

гардидааст, амалӣ карда шудааст. Мувофиқи ҳисоботи муҳосибӣ ба 

ҳолати 01 майи соли 2025 аз ҳисоби музди меҳнат ва дигар пардохтҳои ба 

он баробар аз кормандон қарздорӣ ва ҳақдорӣ вуҷуд надорад. 

8. Таҳлили ҳолати пешбурди ҳисобдории муҳосибӣ ва дурустии 

маълумотҳои муҳосибӣ вобаста ба фаъолияти БМИМТ нишон дод, ки 

ҳисобдории муҳосибӣ мувофиқи Қонуни Ҷумҳурии Тоҷикистон “Дар 

бораи баҳисобгирии муҳосибӣ ва ҳисоботи молиявӣ” аз 25 марти соли 

2011, №702 ба роҳ монда шудааст. 

9. Баҳисобгирии муҳосибӣ, гардиши маводҳо, молу мулк ва иҷрои 

уҳдадориҳои вогузоргардида, тибқи қонунгузории Ҷумҳурии 

Тоҷикистон ва аз рӯйи шаклҳои дастурамали тасдиқнамудаи Вазорати 

молияи Ҷумҳурии Тоҷикистон аз  27 майи соли 2011, №42 “Оиди тартиби 

таҳия намудани шаклҳои ҳисоботи молиявие, ки мутобиқи Стандартҳои 

миллӣ ва байналмилалии ҳисоботи молиявӣ тартиб дода шудаанд”, 
таъмин мегардад. 

10. Хулосаи натиҷаи аудити мутобиқат ва молиявӣ дар лоиҳаҳои 

Бунёди миллии иҷтимоии маблағгузории Тоҷикистон дар давраи аз моҳи 

майи соли 2024 то моҳи майи соли 2025 маълумотҳои дақиқро оид ба 

ҳама муносибатҳо инъикос намуда, ба истиснои қоидавайронкуниҳои 

молиявии болозикр шартан мусбӣ арзёбӣ мегардад. 

8. Вобаста ба вайронкунии қоидаҳои молиявии муайянгардида ба 

масъулини Муассисаи давлатии Маркази татбиқи Лоиҳаи “Дастрасӣ ба 

маблағгузории сабз ва маблағҳои рушди деҳот”-и назди Вазорати 

молияи Ҷумҳурии Тоҷикистон тавсияҳои судманд дода шудааст. 
 

Сараудитор        Раҳмонзода З.Б. 


